MIJOROA HO OLO-MARINA
« Ny Fahamarinana manandratra ny Firenena »   Ohab 14/34a
Manokàna fotoana kely monja handinihan-tena hoe: 

· Marina ve izao zavatra hijoroako izao? 

· Marina eo anatrehan’Andriamanitra ve izao asa ataoko izao sa hevitra itompoako ihany noho izay heveriko fa tombotsoako?
1. Ny marina dia tsy hifanohitra mihintsy amin’ny didin’Andriamanitra hoe: “. . . Aza mamono olona, aza mangalatra, . . . “ (Deot 4/16-18) sady tena hahasoa ny mpiray tanindrazana amiko fa tsy ho ahy sy ny ankohonako na ireo mitovy hevitra amiko irery ihany.
2. Eo anatrehan’Andriamanitra dia meteza mba hanadino na dia iray minitra monja aza ny firehana politika na ny hevitrao manokana, dia miivavaha mangina ka ataovy tonom-bavaka ny hoe:  “Tompo o! ampahirato ny masoko hahitako ny tena marina” 
3. Tsarovy ny Tenin’Andriamanitra hoe: «  Andriamanitra manohitra ny miavonavona, fa manome fahasoavana ho an'ny manetry tena » (1 Petera 5:5b)  sady tsy ankasitrahany ny olona manamari-tena foana .  « Lazaiko aminareo: . . .  fa izay rehetra manandra-tena no haetry, ary izay rehetra manetry tena no hasandratra. » (Lioka 18: 9 -14 )
4. Safidy azo tanterahina izao ankehitriny izao ny hanao ny “MARINA” ary tena hahasoa ny asanao, ny ankohonanao, ny mpiara-belona aminao izany. Ny fisian’ny olo-marina tahaka anao dia ampy hamonjen’Andriamanitra sy hanarenana ny firenena « . . . Ary hoy Jehovah: Raha mahita dimam-polo marina ao an-tanàna Sodoma Aho, dia hamindrako fo ny tanàna rehetra noho ireny. . . » (Genesisy 18:16-33)
5. Io fanapahan-kevitrao io no vaha-olana ho an’ny firenentsika sady andrasana fatratra hamahana izao krizy izao sady hibanjinana ny ho avy rehetra dia ny : HIJOROANAO HO OLO-MARINA
6. Tsarovy fa  tsy ankasitrahan’Andriamanitra ny mangina na tsy mijoro manoloana ny tsy fahamarinana misy eto amin’ny firenena  « Koa izay mahalala hanao soa, nefa tsy manao, dia heloka ho azy izany. »  (Jakoba 4:17) 

7. Hanampy sy hivavaka ho anao izahay satria fantatray fa tsy mora akory ny manao izany fanapahan-kevitra izany ao anatin’izao krizy sy fifampiandaniana izao. Raha manapa-kevitra ho namanay HIARA-MIJORO amin’ny MARINA ianao dia ny MARINA ihany ilay ambaran’ny Soratra Masina hoe : « Ry olombelona, efa naseho anao izay tsara Sy izay ilain'i Jehovah aminao, Dia izao ihany: Ny hanao ny marina sy ny ho tia famindram-po Ary ny hanaraka an'Andriamanitrao amin'ny fanetren-tena » (Mika 6:8) dia ity ny adiresinay:

Aza matahotra fa ny MARINA tsy mba maty

